
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E MODELEVE TË ZARFAVE TË SIGURISË, QË DO TË PËRDOREN NË ZGJEDHJET PËR ORGANET E QEVERISJES VENDORE TË DATËS 30 QERSHOR 2019
Komisioni Qendror i Zgjedhjeve në mbledhjen e datës 15.01.2019, me pjesëmarrjen e:
Klement        ZGURI-

                    Kryetar
Denar           BIBA-                                 Zëvendëskryetar

Bledar          SKËNDERI-                         Anëtar

Edlira           JORGAQI-                           Anëtare
Rezarta        BITRI-

                    Anëtare

shqyrtoi çështjen me:

OBJEKT:                Miratimin e modeleve të zarfave të sigurisë, që do të përdoren 
                               në zgjedhjet për Organet e Qeverisjes Vendore të datës 30 qershor 2019.
BAZA LIGJORE: 
Neni 23, pika 1/a, neni 21, pika 3, neni 99 pika 1/d,dh,e, neni 118, pika 5, neni 119, pika 3, të ligjit nr.10019, neni 120, pika 5, datë 29.12.2008 “Kodi Zgjedhor i Republikës se Shqipërisë“, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
V Ë R E N
Neni 99, pika 1/d,dh,e, neni 118, pika 5, neni 119, pika 3, i ligjit nr.10019, datë 29.12.2008 “Kodi Zgjedhor i Republikës së Shqipërisë“, i ndryshuar parashikon si pjesë të procedurave, përdorimin e zarfave specifikë për administrimin e fletëve të votimit gjatë vlerësimit dhe numërimit të tyre nga grupet e numërimit, si dhe mbylljen në zarf të veçantë  të proçesverbalit të mbylljes së kutisë së votimit para fillimit të proçesit të votimit. 

Gjithashtu Kodi Zgjedhor i Republikës Shqipërisë në nenin 120, pika 5 parashikon dhe zarfe sigurie për administrimin e fletëve të votimit të hedhura gabim, të ndara sipas llojit të organit për të cilin janë hedhur.

KQZ, për të pajisur komisionet përkatëse me zarfat e sigurisë, sipas nenit 99, pika 1/d,dh,e, dhe procedurave të përcaktuara në nenin 101, pika 1, gërma e, 118, pika 5, nenin 119, pika 3, i ligjit nr.10019, datë 29.12.2008 “Kodi Zgjedhor i Republikës së Shqipërisë“, duhet të miratojë modelin e çdo zarfi sigurie, si dhe të marrë masa për prodhimin dhe dërgimin e tyre për cdo qendër votimi.
Në zbatim të nenit 21, pika 2 të Kodit Zgjedhor, KQZ për të unifikuar, praktikën zgjedhore, ka përgatitur  modelet e zarfave të sigurisë, përmbajta dhe specifikimet e të cilave janë bazuar në nenet e sipërcituara dhe në eksperiencën e proceseve zgjedhore të deritanishme.
1. Zarfi i procesverbalit të vulosjes së kutive të votimit
2. Zarfi i fletëve të votimit të papërdorura 

3. Zarfi i fletëve të votimit të dëmtuara

4. Zarfi i fletëve të votimit të kontestuara për kandidatin për Kryetar Bashkie 
5. Zarfi i fletëve të votimit të kontestuara për Këshillin e Bashkisë
6. Zarfi i fletëve të votimit të pavlefshme për kandidatin për Kryetar Bashkie

7. Zarfi i fletëve të votimit të pavlefshme  për Këshillin e Bashkisë      

8. Zarfi i fletëve të votimit të vlefshme  për çdo subjekt zgjedhor për kandidatin për Kryetar Bashkie
9. Zarfi i fletëve të votimit të vlefshme për çdo subjekt zgjedhor për Këshillin e Bashkisë.
10.     Zarfi i fletëve të votimit për kandidatin për Kryetar, të hedhura gabim në 
          kutinë e Këshillit 
11.     Zarfi i fletëve të votimit për Këshillin të hedhura gabim në kutinë e Kryetarit.
PËR KËTO ARSYE
 Komisioni Qendror i Zgjedhjeve bazuar në nenin 23, pika 1/a, neni 21, pika 2, të ligjit nr.10019, datë 29.12.2008 “Kodi Zgjedhor i Republikës se Shqipërisë“, i ndryshuar,
V E N D O S I
1. Të miratojë modelet e zarfave të sigurisë të cilat do të përdoren në zgjedhjet për Organet e Qeverisjes Vendore të datës 30 qershor 2019 sipas specifikimeve dhe modeleve në lidhjen 1 bashkëlidhur këtij vendimi.
2. Ky vendim hyn në fuqi menjëherë.

Klement        ZGURI-

           Kryetar
Denar           BIBA-                                 Zëvendëskryetar
Bledar          SKËNDERI-                         Anëtar
Edlira           JORGAQI-                           Anëtare
Rezarta        BITRI-

            Anëtare

_______________________________________________________________________________                            
      Nr. 5  i Vendimit                  Data 15.01.2019  e vendimit                    Ora  10.00 e Vendimit

Për miratimin e modeleve të zarfave të sigurisë, që do të përdoren në zgjedhjet për Organet e Qeverisjes Vendore të datës 30 qershor 2019

